
vazifalarning o‘z vaqtida va natijador ijro etilishini ta’minlash chora-tadbirlari

Yig‘ilishni Inspeksiya boshlig‘i A.Vaxabov kirish so‘zi bilan ochib, yig‘ilishda
qatnashuvchilarni O‘zbekiston Respublikasining 2026-yil 14-avgustdagi O‘RQ-1166
-son Konstitutsiyaviy Qonuni mazmun-mohiyati va qonunda belgilangan vazifalarga
to‘htalib o‘tdi.

Xususan, mazkur Qonun bilan O‘zbekiston Respublikasi Prezidenti
Administratsiyasining huquqiy maqomi, asosiy vazifalari, faoliyatining asosiy
yo‘nalishlari hamda davlat organlari va tashkilotlari bilan hamkorlik qilish tartibi
belgilanganligi ta’kidlandi.

Qonunning asosiy mazmuni bo‘yicha tushuntirish berilib, unda O‘zbekiston
Respublikasi Prezidenti tomonidan qabul qilinadigan Farmon, qaror
va farmoyishlarning ijrosini tashkil etish, ularning o‘z vaqtida va sifatli bajarilishini
ta’minlash, davlat organlari va tashkilotlari faoliyatini muvofiqlashtirish hamda ijro
holatini monitoring qilishga alohida e’tibor qaratilganligi qayd etildi.

Qonunning 7-moddasida Administratsiya zimmasiga yuklatilgan asosiy
vazifalar qatorida davlat organlari va tashkilotlarida Prezident hujjatlari hamda
topshiriqlarining ijro etilishini ta’minlash va ijro intizomini mustahkamlash bilan
bog‘liq vazifalar belgilanganligi ta’kidlandi.

Shuningdek, 13-modda O‘zbekiston Respublikasi Prezidenti Farmonlari,
qarorlari va farmoyishlarining qonunchilik hujjatlariga muvofiq ijro etilishini,
shuningdek, ushbu hujjatlarda belgilangan topshiriqlarning vazirliklar, idoralar,
mahalliy ijro etuvchi hokimiyat organlari va boshqa tashkilotlar tomonidan
bajarilishini monitoring qilish masalalari nazarda tutilganligi qayd etildi.

Bundan tashqari, 17-modda Vazirlar Mahkamasi, vazirliklar, idoralar
va boshqa davlat organlari hamda tashkilotlar bilan hamkorlik qilish, tegishli
topshiriqlar ijrosini ta’minlash va ijro intizomini mustahkamlashga qaratilgan
vazifalar belgilanganligi tushuntirildi.

Rahbar tomonidan mazkur qonun talablari tashkilot faoliyatida, ayniqsa,
Prezident hujjatlari, yuqori turuvchi tashkilotlarning topshiriqlari hamda xizmat
topshiriqlarini o‘z vaqtida, to‘liq va sifatli ijro etishda muhim ahamiyat kasb etishi
qayd etildi.

Yig‘ilishda ijro intizomiga rioya etish faqat topshiriqni bajarish bilan
cheklanmasligi, balki har bir topshiriqning mazmun-mohiyatini to‘g‘ri anglash,
mas’ul ijrochilarni belgilash, ijro muddatlariga qat’iy rioya qilish, natijasi bo‘yicha
asoslantirilgan ma’lumotlarni o‘z vaqtida taqdim etish hamda ijroni nazoratdan
chiqarishgacha bo‘lgan jarayonni tizimli tashkil etish zarurligi ta’kidlandi.

Shundan so‘ng, Vazirlar Mahkamasi Investitsiyalar, eksport, savdo, qishloq va
suv xo‘jaligi masalalari kotibiyati bosh mutaxassisi I.Xamraev so‘zga chiqib, mazkur
Qonunda belgilangan vazifalar, jumladan, Prezident hujjatlari
va topshiriqlarining ijrosini ta’minlash, davlat organlari va tashkilotlari faoliyatini
muvofiqlashtirish, ijro intizomini mustahkamlash hamda belgilangan vazifalarning
o‘z vaqtida va sifatli bajarilishi ustidan monitoring olib borish masalalariga alohida
to‘xtalib o‘tdi.

Shuningdek, Qonunda belgilangan talablardan kelib chiqib, davlat organlari va
tashkilotlarida ijro intizomini ta’minlashga mas’ul bo‘lgan rahbar
va xodimlarning mas’uliyatini yanada oshirish, har bir topshiriqni ijroga qabul
qilishdan tortib, uning yakuniy natijasi bo‘yicha axborot kiritishga qadar bo‘lgan
jarayonni tizimli tashkil etish muhimligi ta’kidlandi.

O‘zbekiston Respublikasi Prezidenti hujjatlari va yuqori turuvchi
tashkilotlardan kelib tushayotgan topshiriqlarni ijro etishda rasmiyatchilikka yo‘l
qo‘ymaslik, topshiriqlarning mazmun-mohiyatini chuqur tahlil qilgan holda aniq
chora-tadbirlarni belgilash, mas’ul ijrochilarni biriktirish va ijro muddatlariga qat’iy



rioya qilish zarurligi qayd etildi.
Bunda topshiriqlar ijrosi yuzasidan tayyorlanadigan ma’lumotlar faqat

bajarilgan ishlar haqida umumiy axborot berish bilan cheklanmasligi, balki amalga
oshirilgan ishlar, erishilgan natijalar, aniq ko‘rsatkichlar va tasdiqlovchi hujjatlar
bilan asoslanishi lozimligi ta’kidlandi.

Shu bilan birga, ijro intizomini ta’minlashda rahbarlarning shaxsiy
mas’uliyatini oshirish, topshiriqlarning ijrosini muddati yaqinlashganda emas, balki
ular kelib tushgan kundan boshlab nazoratga olish, ijro holatini muntazam tahlil qilib
borish va aniqlangan muammolarni o‘z vaqtida bartaraf etish zarurligiga e’tibor
qaratildi.

Yig‘ilish davomida Inspeksiya tizimida Prezident hujjatlari, Vazirlar
Mahkamasi qaror va topshiriqlari, yuqori turuvchi tashkilotlarning topshiriqlari
hamda rahbariyat tomonidan berilgan xizmat topshiriqlarining ijrosini ta’minlash
holati tanqidiy-tahliliy muhokama qilindi.

Muhokama jarayonida ayrim tarkibiy va hududiy bo‘linmalarda topshiriqlarni
ijro etish muddatlariga rioya qilmaslik, ijroni rasmiy tarzda qayd etish bilan
cheklanish, berilgan vazifalarning mazmun-mohiyatidan kelib chiqib amaliy natijaga
erishishga yetarlicha e’tibor qaratmaslik holatlari mavjudligi qayd etildi.

Shu munosabat bilan Inspeksiya boshlig‘i A. Vaxabov tomonidan barcha
rahbar va mas’ul xodimlarga ijro intizomi masalasiga nisbatan talabchanlikni keskin
oshirish, har bir topshiriq bo‘yicha shaxsiy mas’ullikni his qilish, belgilangan
vazifalarni o‘z vaqtida, to‘liq va sifatli bajarish bo‘yicha qat’iy ko‘rsatmalar berildi.

Ayniqsa, Prezident hujjatlari va yuqori turuvchi tashkilotlar topshiriqlari
ijrosida kamchilikka yo‘l qo‘ygan rahbar va xodimlarga nisbatan tegishli choralar
ko‘rilishi, ijro intizomiga befarq munosabatda bo‘lishga yo‘l qo‘yilmasligi hamda har
bir topshiriqning yakuniy natijasi uchun mas’ul shaxsning shaxsiy javobgarligi
ta’minlanishi ta’kidlandi.

Yig‘ilish yakunida Qonun talablaridan kelib chiqqan holda Inspeksiyada ijro
intizomini yanada mustahkamlash, topshiriqlar ijrosini nazorat qilishning samarali
mexanizmlarini kuchaytirish, rahbar va mas’ul xodimlarning shaxsiy mas’uliyatini
oshirish hamda ijro holatini muntazam tahlil qilib borish bo‘yicha mas’ullarga aniq
vazifalar belgilab berildi.

Yuqoridagilarni inobatga olgan holda, kun tartibidagi masalalar yuzasidan
taqdim etilgan ma’lumotlar va yig‘ilish ishtirokchilari tomonidan bildirilgan takliflar
atroflicha muhokama qilinib, yig‘ilish

Q A R O R   Q I L A D I:

1. Kun tartibidagi masala yuzasidan berilgan axborot maʼlumot uchun qabul
qilinsin.

2. O‘zbekiston Respublikasining 2026 yil 14 avgustdagi O‘RQ–1166-son
“O‘zbekiston Respublikasi Prezidenti Administratsiyasi to‘g‘risida”gi
Konstitutsiyaviy Qonunidan kelib chiqadigan vazifalarning “O‘zagroinspeksiya”da
o‘z vaqtida, to‘liq va sifatli ijro etilishini ta’minlash, ijro intizomini mustahkamlash,
belgilangan topshiriqlar ijrosini muntazam monitoring va nazorat qilib borish,
shuningdek, har bir topshiriq bo‘yicha mas’ul ijrochilar va aniq ijro muddatlarini
belgilashni nazarda tutuvchi chora-tadbirlar rejasi tasdiqlanganligi inobatga olinsin.

Mazkur chora-tadbirlar rejasida belgilangan vazifalarning ijrosini ta’minlash,



har bir band bo‘yicha aniq va amaliy natijaga erishish, ijro holatini muntazam tahlil
qilib borish hamda belgilangan muddatlarda asoslantirilgan axborot kiritish mas’ul
rahbar va xodimlar zimmasiga yuklatilsin.

3. Tarkibiy tarmoq rahbarlari o‘z yo‘nalishlari bo‘yicha ijro intizomi holatini
muntazam tahlil qilib borsin hamda topshiriqlar ijrosida aniqlangan muammo
va kamchiliklarni o‘z vaqtida bartaraf etish choralarini ko‘rsin.

Muddati buzilgan, to‘liq yoki sifatsiz bajarilgan topshiriqlar yuzasidan
sabablarni aniqlash, mas’ul ijrochilarning javobgarligini ko‘rib chiqish va kelgusida
bunday holatlarning takrorlanishiga yo‘l qo‘ymaslik bo‘yicha tegishli choralar
ko‘rilsin.

4. O‘zbekiston Respublikasining 2026-yil 14-avgustdagi O‘RQ–1166-son
“O‘zbekiston Respublikasi Prezidenti Administratsiyasi to‘g‘risida”gi
Konstitutsiyaviy Qonunining mazmun-mohiyati, unda belgilangan asosiy vazifalar
hamda mazkur Qonundan kelib chiqadigan talablar “O‘zagroinspeksiya”ning barcha
tarkibiy bo‘linmalari va hududiy boshqarmalari xodimlariga yetkazilishi
ta’minlansin.

Bunda, xodimlarga Qonun talablarini tushuntirish, undan kelib chiqadigan
vazifalarni amaliy faoliyatda qo‘llash hamda Prezident hujjatlari va topshiriqlarining
ijrosini ta’minlashda mazkur Qonun talablariga qat’iy rioya etishga alohida e’tibor
qaratilsin.

5. Inspeksiya boshlig‘ining o‘rinbosari (Hasanov) hamda Strategik
rejalashtirish va axborot-tahlil boshqarmasi (Pirnazarov) zimmasiga mazkur
qonunda belgilangan vazifalarning o‘z vaqtida va sifatli bajarilishi ustidan nazoratni
ta’minlash yuklatilsin.

6. Mazkur bayon qarori ijrosi ustidan nazoratni o‘z zimmamda qoldiraman.


